
Poziv na učešće u procesu javnih konsultacija:
Nacrt Strategije za borbu protiv korupcije Tuzlanskog kantona za period 2026–2034. godina
Proces izrade Strategije za borbu protiv korupcije Tuzlanskog kantona za period 2026-2034. godina realiziran je u skladu sa Zakonom o razvojnom planiranju i upravljanju razvojem u Federaciji Bosne i Hercegovine („Službene novine FBiH“, broj: 32/17), Uredbom o izradi strateških dokumenata u Federaciji Bosne i Hercegovine („Službene novine FBiH“, br. 74/19 i 2/21), kao i relevantnim propisima iz oblasti borbe protiv korupcije.
Nosilac procesa izrade Strategije je Ured za borbu protiv korupcije i upravljanje kvalitetom Tuzlanskog kantona i Ministarstvo pravosuđa i uprave Tuzlanskog kantona, a sam proces izrade Strategije proveden je kroz rad Radne grupe za izradu Strategije, imenovane od strane Vlade Tuzlanskog kantona, u čijem radu učestvuju predstavnici resornih kantonalnih ministarstava. U procesu također učestvuju kantonalne institucije, pravosudni i inspekcijski organi, jedinice lokalne samouprave, javne ustanove, te predstavnici civilnog društva i drugi relevantni akteri. Horizontalna i vertikalna koordinacija procesa osigurana je kroz saradnju sa nadležnim institucijama Tuzlanskog kantona, kao i kroz usklađivanje sa strateškim dokumentima viših nivoa vlasti.
U dosadašnjem procesu izrade Strategije formirane su tematske grupe koje su obuhvatile ključne oblasti:
– jačanje sistema prevencije korupcije i koordinacijskih mehanizama,
– jačanje mehanizama otkrivanja, dokazivanja i procesuiranja koruptivnih djela,
– jačanje međuinstitucionalne, regionalne i međunarodne saradnje.
Kroz rad tematskih grupa provedene su analize stanja, identifikovani ključni sistemski, organizacijski i individualni rizici od korupcije, te definisani strateški ciljevi, prioriteti i mjere za unapređenje integriteta, transparentnosti i odgovornosti u radu institucija.
Nacrt Strategije za borbu protiv korupcije Tuzlanskog kantona za period 2026-2034. godina izrađen je u skladu sa državnom Strategijom za borbu protiv korupcije, relevantnim dokumentima Federacije BiH, obavezama koje proizlaze iz procesa evropskih integracija, kao i Ciljevima održivog razvoja Ujedinjenih nacija (posebno SDG 16 – mir, pravda i snažne institucije).
Ostvarenje strateške vizije borbe protiv korupcije u Tuzlanskom kantonu planirano je kroz jasno definisane strateške ciljeve, razrađene u prioritete i mjere, uz utvrđene indikatore za praćenje realizacije i procjenu efekata Strategije, kao i okvirni finansijski i institucionalni mehanizam provedbe.
[bookmark: _GoBack]Pozivamo sve zainteresirane institucije, organizacije i građane da svoje prijedloge, sugestije i komentare na Nacrt Strategije za borbu protiv korupcije Tuzlanskog kantona 2026–2034. godina dostave putem Obrasca za javne konsultacije, koji je u prilogu ovog poziva, najkasnije do 12.02.2026. godine na e-mail adresu: antikorupcijatk@tk.kim.ba

Za dodatne informacije u vezi sa procesom javnih konsultacija možete se obratiti putem telefona: 035 283 560.

